
Udruženje građana 

“NOA – Društvo za zaštitu životinja”

Knjaza Miloša 57, 7800 Banja Luka, Bosna i Hercegovina

Telefon: 00387 65/933 617

	Žiro račun: 567-162-19000072-39                                http://www.drustvonoa.org


Članovi udruženja  NOA radi svojih stavova i stavova velikog broja građana

sa kojima smo svakodnevno u kontaktu su odlučili da se uključe  u javnu raspravu U okviru  projekta :

 “STRATEGIJA RAZVOJA GRADA BANJA LUKA 

          U PERIODU 2007. -2015 . “A na stavku С5 О3 ПГ2 ПР3

                                     Gradski zoološki vrt

Protivimo se provođenju projekta o osnivanju zoološkog vrta u BL jer bi on trebao biti zabavnog karaktera, a u razvijenom svijetu gdje postoji svijest građana o zaštiti  i dobrobiti životinja već odavno su prestali biti zabavni. Kao zaštitnici prava životinja bili smo zadovoljni činjenicom da, pored tradicionalno katastrofalnog odnosa prema životinjama, u BiH ne postoji ni jedan ZOO vrt. To je bila jedina pozitivna činjenica sa kojom smo se mogli pohvaliti.

Mi, građani Banja Luke protivimo se provođenju ovakvog projekta jer ne želimo da naš grad dobije prvi u BiH zatvor za nedužne životinje u 21. vijeku i ne prihvatljivo je da on stoji u Razvojnom planu grada kao inperativ i znak unapređenja urbanog života građana. Nismo uspjeli da pronađemo ni jedan pozitivan razlog za ostvarenje ovog projekta koji je u suprotnosti  i sa vizijom grada po kojoj je B. Luka:

 „Moderan evropski grad ... u kojem djeca imaju posebno mjesto ... humana i urbana sredina“.

Podlažemo napredne  načine prezentacije životinjskog svijeta u edukativno – zabavne svrhe koji ni u kom segmentu ne ugrožavaju životinje. 

OBRAZLOŽENJE:
Razlozi zbog kojih je projekat osnivanja zoološkog vrta u B.Luci neprihvatljiv  imaju  više aspekata:
1. Etičko sociološki 

 2.Edukativno pedagoški 
3. Finansijski 

4. Objektivni 

1.Etičko sociološki razlozi

Projekat je direktno u suprotnosti sa Poveljom UN o zaštiti životinja 

i krši sve članove povelje (u prilogu)
Na početku trećeg milenijuma , u vrijeme hologramskih prezentacija ne prihvatljivo je da se žive životinje izlažu u svrhu zabave.

Tendencija  u cijelom svijetu je  da se humanizira odnos prema životinjama i podstaknu procesi njihovog očuvanja u prirodnom ambijentu. 

 Projekat je u suprotnosti sa razvojnim planom Grada
 jer ne pridonosi razvoju zajednice i nema pozitivne etičke i moralne vrijednosti  za zajednicu i njen civilizacijski napredak.
Civilizaciski napredak zajednice mjeri se njenim odnosom prema

životinjama.

2. Edukativno pedagoški razlozi

Zoološki vrt ne može biti sredstvo edukacije i ne može služiti u pedagoške svrhe pogotovo ne djece u razvoju kada formiraju stavove o životu.Podučavanje je kompleksna nauka i ne može prihvatiti takve oblike u kojima su životinje obespravljene.
U zarobljeništvu i neadekvatnim klimatskim uslovima životinje se ne ponašaju i ne žive prirodno nego izvještačeno što daje pogrešnu predstavu o karakteristikama životinjske vrste kojoj pripadaju i time dezinformišu djecu i odrasle pogrešnom slikom. Građanima B.Luke nije u interesu da dezinformišu i pogrešno vaspitaju svoju djecu.
Tradiconalno loš odnos čovjeka prema životinjama u našoj sredini može se i mora promijeniti jer je u tom aspektu sredina stala u dalekoj prošlosti.Da bi se postigla promjena potrebna je :  

· ispravna edukacija od najranijeg uzrasta     

· temeljita promjena nastavnih programa i udžbenika OŠ  iz predmeta prirode i društva 

· aktivno učešće svih medija koji svojim uticajem mogu djelovati na stanovništvo da mijenja negativne stavove

· osnivanje i  jačanje Udruženja za zaštitu životinja kao vid građanske inicijative i podrška relevantnih subjekata Gradske uprave ovakvim udruženjima koja mogu i moraju  da djeluju u pozitivnom pravcu i edukaciji. 
3. Finansijski  razlozi

Najčešći,ali uvijek prikriveni ispod edukativnog razloga, je finansijski razlog otvaranja zoološkog vrta odnosno stvaranje dobiti isključivo na račun životinja ( neadekvatne nastambe, minimalna i neadekvatna prehrana,neobrazovanost i nemar zaposlenih jer koliko su malo plaćeni  oni još manje rade itd.)

Za rad zoo vrta potrebna su trajno znatna finansijska sredstva.Višemilionski evropski gradovi koji imaju daleko veća budžetska sredstva od Grada Banja Luke,smanjuju i zatvaraju svoje zoo vtove (a imaju više vjekovnu tradiciju) jer im predstavljaju  preveliko finansijsko opterećenje.

Planiranje da bi se mogla namaknuti znatna finansijska sredstva  za finansiranje zoo vrta ,kao atrakcije, od posjeta je nerealna. Banja Luka je grad sa premalim brojem stanovnika,a kako se bude mijenjala svijest građana(htjeli to neki ili ne) tako će padati i broj posjetilaca.

Grad Banja Luka treba sredstva za ovu namjenu preusmjeriti u humane projekte koji se odnose na zaštitu životinjskih vrsta kojima je ugrožen opstanak na našem području i na zaštitu njihovog   staništa.

4.Objektivni  razlozi

Neosporno je da postoji nekoliko objektivnih razloga , koji su značajni za kvalitetan rad    zoo vrta,a zbog kojih ovaj projekat nije održiv:

1.u cijeloj BiH pa tako ni u Banja Luci ne postoji Škola ili odsjek na postojećim Srednjim školama ili fakultetima koji mogu edukovati zaposlene u zoo vrtu.Edukovan kadar je neophodan ne samo radi dobrobiti životinja nego i radi zaštite zaposlenih a na kraju i radi sigurnosti posjetioca.
2.Grad Banja Luka nema ni jednog diplomiranog Veterinara koji ima specijalizaciju za zdravstvenu brigu o životinjama u zoo vrtu.

U našem gradu problem predstavlja i adekvatno liječenje kućnih ljubimaca kao što su pas i mačka pa vlasnici često radi dijagnoze i terapije idu u Beograd ili Zagreb.

To znači da će životinje u zoo vrtu ugibati od oboljenja i banalnih komplikacija  dok se neki od banjalučkih veterinara kroz praksu ne priuči da postavi dijagnozu i terapiju.
3.Za očekivati je da će neke od životinja oboljeti od oboljenja koja zahtijevaju obimniju hiruršku intervenciju.

Grad Banja Luka (ni privatne veterinarske ambulante)ne raspolaže operacionom salom,stacionarom niti opremom koja je adekvatna za takve zahvate na većim životinjskim vrstama,a o stručnom kadru da ne ponavljamo.

Za očekivati je da će onda takve životinje biti eutanazirane iako bi one mogle nakon adekvatne intervencije još dugo živjeti.
4. Mora se predvidjeti i pored svih mjera obezbjeđenja mogućnost da neka od životinja pobjegne.

Grad Banja Luka nema edukovanu službu koja bi na stručan,brz i siguran način zaštitila stanovnike i odbjeglu uplašenu životinju,osim ako neko ne misli da bi se to lako riješilo sa metkom na licu mjesta (kako se i danas većina opština u RS rješava pasa lutalica) ili da bi je mogli obuzdati i zbrinuti zaposlenici Higijeničarske službe Grada.
 Rezime:

U obrazloženju smo se držali razloga koji su svima razumljivi, mada ih ima još ,smatramo da je ovo sasvim dovoljno da se razumno razmisli i odustane od daljnjeg provođenja  projekta  o osnivanju Zoološkog vrta u Banja Luci.
Nudimo Gradu Banja Luci ,kao građani ovog grada,saradnju i pomoć na projektu savremenog edukativno –zabavnog  centra koji građani Banja Luke svakako trebaju i zaslužuju.,u kojem će se svi građani dobro osjećati a djeca će moći da usvoje ispravne stavove o odnosu prema živom svijetu naše sredine i planete Zemlje.

Banja Luka , 30.11.2007.                                    Za Društvo NOA 

                                                                                 Predsjednik 

                                                 M.P

                                                                        _______________________

                                                                              Dragomir Mijić        

